
«Արդյունաբերության ոլորտում համագործակցության և ԱՊՀ անդամ պետությունների արդյունաբերական քաղաքականության Խորհրդի ստեղծման մասին» Համաձայնագրի կնքման նպատակահարմարության վերաբերյալ

«Արդյունաբերության ոլորտում համագործակցության և ԱՊՀ անդամ պետությունների արդյունաբերական քաղաքականության Խորհրդի ստեղծման մասին» Համաձայնագրի նախագիծը ներկայացվել է ԱՊՀ Գործադիր կոմիտեի կողմից` ելնելով 2007 թվականի հոկտեմբերի 5-ի Անկախ Պետությունների Համագործակցության հետագա զարգացման Հայեցակարգի դրույթներից:

Համաձայնագիրը միտված է ընդգծելու ԱՊՀ անդամ երկրներում տնտեսության մեջ արդյունաբերության գերակա դերը, ինչպես նաև լուծելու ԱՊՀ անդամ պետությունների արդյունաբերական համագործակցության ոլորտում առաջացող խնդրահարույց հարցերը: 
Համաձայնագրի կնքումը կնպաստի ԱՊՀ անդամ պետությունների արդյունաբերական շուկաներում փոխշահավետ մրցակցային միջավայրի ստեղծմանը և մասնագիտացմանը:

ԱՊՀ անդամ պետությունների արդյունաբերական համագործակցության համակարգման նպատակով Համաձայնագրով նախատեսվում է ստեղծել ԱՊՀ անդամ պետությունների արդյունաբերական քաղաքականության Խորհուրդ:

Համաձայնագիրը իր մեջ ներառում է նաև դրույթներ վեճերի կարգավորման, ինչպես նաև փոփոխություններ և լրացումներ կատարելու մասին:
Համաձայնագիրը համահունչ է Հայաստանի Հանրապետության կողմից որդեգրած արտաքին տնտեսական քաղաքականության հիմնական ուղղություններին և նպատակներին:

Հաշվի առնելով Համաձայնագրի ստորագրման կարևորությունը ԱՊՀ անդամ պետությունների միջև արդյունաբերական համագործակցության զարգացման համար, ՀՀ էկոնոմիկայի նախարարությունը նպատակահարմար է համարում ներկայացված Համաձայնագրի ստորագրումը Հայաստանի Հանրապետության կողմից:
